
ᐃᓱᒪᒋᑦ ᐊᓯᒧᑦ ᐅᖃᐅᓯᕆᓚᐅᙱᓐᓂᕐᓂ
ᐃᑲᔪᕈᑎᒃᓴᑦ ᕙᐃᔅᕗᒃᒥᑦ,  ᒦᑎᐊᓯᒫᑦᔅ ᐊᒻᒪᓗ ᓄᓇᖃᖅᑳᖅᓯᒪᔪᓄᑦ ᐃᓄᐃᑦ ᑕᓚᕖᓴᖓᓐᓂ ᑕᑯᓐᓇᒐᒃᓴᓂ

ᓇᖕᒥᓂᕆᔭᑎᑦ
ᐃᓕᖕᓄᑦ ᒥᒃᓵᓄᑦ ᐅᖃᐅᓯᖃᖅᑎᓪᓗᑎᑦ – ᐊᔾᔨᐅᒍᓂ, ᑕᕐᕆᔭᓕᐊᖑᔪᒥᑦ ᓇᖕᒥᓂᖅ 
ᑭᓱᑐᐃᓐᓇᖁᑎᖕᓂ ᓲᕐᓗ ᐅᖃᓘᑎᕕᑦ ᓈᓴᐅᑎᖓᓂ – ᐃᖅᑲᐅᒪᒋᑦ ᐊᔪᕐᓇᙱᑦᑐᒥ 
ᑕᑯᔭᐅᔪᓐᓇᕐᒪᑦ ᐃᓄᖕᓄᑦ ᑕᑯᔭᐅᖁᓚᐅᙱᑕᕐᓄᑦ.

ᐊᒻᒪᓗ, ᐊᑲᐅᙱᓚᖅ ᐅᖃᐅᓯᖃᕐᓗᓂ ᖃᓄᐃᕈᓘᔭᖅᑎᓪᓗᑎᑦ – ᓂᙵᐅᒪᒍᕕᑦ, 
ᓄᒫᓱᒡᓗᑎᑦ, ᐅᐃᒻᒪᖓᓗᑎᓪᓘᓐᓃᑦ. ᓴᐃᓕᓚᐅᕐᓗᑎᑦ ᐊᒻᒪᓗ ᐃᓱᒪᒃᓴᖅᓯᐅᕐᓗᑎᑦ 
ᐃᓱᒪᓕᐅᑦᑎᐊᕐᓂᐅᒐᓗᐊᕐᒪᖔᑦ.

ᐊᓱᐃᓛᒃ, ᐃᓕᖕᓂ ᐊᐱᕆᓗᑎᑦ:
  ᑕᐃᒪᓐᓇ ᐃᓄᖕᓄᑦ ᑕᑯᔭᐅᔪᒪᕗᖔ?
   ᑭᓇᑐᐃᓐᓇᒧᑦ ᑕᒪᓐᓇ ᐊᑐᖅᑕᐅᔪᓐᓇᖅᐸ ᐅᕙᓐᓂ ᐋᓐᓂᖅᓯᓇᓱᐊᕐᓂᕐᒧᑦ? 

ᐊᑲᐅᒃᓴᕋᔭᙱᓚᖓ ᐅᖃᐅᓯᕆᔭᐅᒃᐸᑦ ᐊᓯᖏᓐᓄᑦ?
  ᑭᓱ ᐱᐅᙱᓛᖑᔪᒥ ᓴᖅᑭᑦᑐᓐᓇᖅᐸ ᐅᖃᐅᓯᕆᒍᒃᑯ?

ᖃᕋᓴᐅᔭᒧᑦ ᓇᓗᓇᐃᕈᑎᑦ ᐅᖃᐅᓰᑦ ᐃᓄᓕᒫᓅᖅᑐᒃᓴᐅᙱᓚᑦ: ᐃᓚᖏᓐᓂ 
ᐅᔾᔨᖅᓱᑦᑎᐊᕆᐊᖃᖅᐳᑎᑦ ᐅᖃᐅᓯᕆᔭᕆᐊᒃᓴᖅ. ᐃᓛᓐᓂᒃᑯᑦ ᐱᖃᓐᓇᕆᔭᐃᑦ 
ᐅᖃᐅᓯᖃᖅᐸᒃᐳᑦ ᓇᓗᓇᐃᕈᑎᓂᑦ ᐅᖃᐅᓯᕐᓂᑦ ᐃᒻᒥᖕᓄᑦ ᖃᓄᐃᙱᑦᑎᐊᖅᑎᓪᓗᒋᑦ, 
ᑭᓯᐊᓂ ᐊᐃᑦᑖᖑᒐᓗᐊᖅ ᑕᒪᓐᓇ ᐊᑲᐅᙱᓕᐅᕈᑕᙳᕈᓐᓇᖅᑐᖅ ᑭᖑᓂᐊᒍᑦ.

ᐊᔾᔨᙳᐊᖅ ᐃᓅᓯᓕᒫᒨᖓᓲᖅ: ᐃᓚᖏᑦ ᐃᓄᐃᑦ ᓴᖅᑭᔮᖅᑎᑦᑎᓂᕐᒥᑦ ᐊᓐᓄᕋᐃᙶᖅᑐᒥᑦ 
ᐊᓐᓄᕌᖃᑦᑎᐊᙱᑦᑐᒥᓪᓘᓐᓃᑦ ᐱᖃᓐᓈᕆᔭᒥᑦ – ᑭᓇᑐᐃᓐᓇᒧᓪᓘᓐᓃᑦ 
ᐱᖃᓐᓈᖅᑖᕆᔪᒪᔭᒥᓂᑦ – ᑕᑯᒃᓴᐅᑎᑦᑎᓇᓱᒋᕗᑦ ᓇᒡᓕᒍᓱᖕᓂᖓᓂ 
ᐅᒃᐱᕈᓱᒐᓱᒋᓗᓂᒋᓪᓘᓐᓃᑦ. ᐅᔾᔨᖅᓱᑦᑎᐊᕐᔪᐊᕐᓗᑎᑦ ᑕᐃᒪᐃᑦᑐᒥᑦ ᖃᓄᐃᓐᓂᐅᔪᒥᑦ ᐊᒻᒪᓗ 
ᐃᓱᒪᓗᑎᑦ – ᐊᔾᔨᙳᐊᖅ ᐊᑯᓂᐅᓂᖅᓴᐅᔪᓐᓇᕐᓂᖓᓂ ᐊᐃᑉᐸᕇᖕᓂᕐᒥᑦ.

ᐃᖅᑲᐅᒪᒋᑦ ᑭᓇᑐᐃᓐᓇᒧᑦ ᐊᐱᕆᔭᐅᒍᕕᑦ ᑕᑯᒃᓴᐅᑎᑦᑎᖁᔭᐅᓗᑎᑦ ᐃᓗᐊᕆᙱᑕᕐᓂ 
ᐱᔪᓐᓇᕐᓂᖃᖅᑐᑎᑦ ᐊᖏᙱᓐᓂᕐᒥᑦ. ᐃᓕᖕᓂ ᓇᒡᓕᒍᓱᒃᑐᖅ ᐃᒃᐱᒍᓱᑦᑎᐊᕐᓂᓕᒡᓗ 
ᐊᔭᐅᕆᔾᔮᙱᑦᑐᖅ ᑲᑉᐱᐊᓵᕆᔾᔮᙱᑦᑐᖅ.

ᓴᑲᓐᓂ ᐊᓯᐅᔪᖅ, ᑭᓯᐊᓂ ᐃᓅᓯᓕᒫᒧᑦ ᐊᓯᐅᙱᑐᐃᓐᓇᕆᐊᓕᒃ: ᐃᓚᖏᑦ ᐱᓕᕆᔾᔪᑕᐅᔪᑦ 
ᐃᓅᖃᑎᒌᖕᓂᕐᒧᓪᓗ ᖃᕋᓴᐅᔭᒃᑰᕆᔭᐅᔪᑦ ᓱᓕᓂᕋᖅᖢᑎᒃ ᐲᖅᓯᑲᐅᑎᒋᓂᐊᕐᓂᕋᐃᓪᓗᑎᒃ 
ᐊᔾᔨᙳᐊᓂᑦ ᑕᕐᕆᔭᓕᐊᓂᓪᓗ ᖃᔅᓯᐊᕐᔪᖕᓂ ᓴᑲᓐᓂ ᑕᑯᔭᐅᓚᐅᖅᑎᓪᓗᒍ. ᑭᓯᐊᓂ 
ᐊᓯᐊᒎᕈᑕᐅᔪᓐᓇᖅᑐᖅ – ᑕᑯᓐᓇᖅᑐᖅ ᐊᔾᔨᓕᐅᕆᔪᓐᓇᖅᑐᖅ ᖃᕋᓴᐅᔭᑎᒍᑦ – ᑕᐃᒪᓐᓇ 
ᐃᓱᒪᒃᓴᖅᓯᐅᑦᑎᐊᕆᐊᖃᖅᐳᑎᑦ ᑕᑯᒃᓴᐅᑎᑦᑎᓂᕐᒧᑦ ᐊᓯᖕᓄᑦ.

ᑐᓴᐃᓐᓇᖃᑦᑕᖅᐳᒍᑦ ᐊᓯᒧᑦ ᐅᖃᐅᓯᖃᕐᓂᖅ ᐱᐅᔫᓂᖓᓂ. ᐊᒻᒪᓗ ᖁᔭᓐᓇᒦᒃ 
ᓄᑖᙳᖅᐸᓪᓕᐊᔪᓄᑦ, ᐅᖃᐅᓯᕆᔪᓐᓇᖅᐸᕗᑦ ᐃᓱᒪᓕᐊᖑᓯᒪᔪᓄᑦ, ᐃᓱᒪᒋᔭᐅᔪᓄᑦ, 
ᐊᔾᔨᙳᐊᓂᑦ ᐊᒻᒪᓗ ᑕᕐᕆᔭᓕᐊᖑᓯᒪᔪᓂᑦ ᐱᖃᓐᓇᕆᔭᑦᑎᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓄᖕᓄᑦ.

ᖃᖓᒃᑯᓕᒫᒃᑯᑦ, ᐅᖃᐅᓯᖃᖃᑎᖃᕐᓂᖅ ᐱᐅᕗᖅ. ᑭᓯᐊᓂ ᐃᓱᒪᒃᓴᖅᓯᐅᑦᑎᐊᖅᓯᒪᙱᒃᑯᑦᑕ 
ᖃᓄᖅ ᐅᖃᐅᓯᖃᖃᑦᑕᕐᓂᑦᑎᓐᓂ, ᐅᓗᕆᐊᓇᖅᑐᒦᑉᐳᒍᑦ ᐅᕙᑦᑎᓐᓂ ᐋᓐᓂᖅᓯᓂᕐᒧᑦ 
ᐊᓯᑦᑎᓐᓂᓪᓘᓐᓃᑦ. ᐊᒻᒪᓗ, ᐃᖅᑲᐅᒪᒋᑦ ᑭᓱᑐᐃᓐᓇᐃᑦ ᐅᖃᐅᓯᕆᔭᑎᑦ ᐱᖃᓐᓇᕆᔭᕐᓄᑦ 
ᐅᖃᐅᓯᕆᔭᐅᔪᓐᓇᕆᕗᑦ ᐊᓯᖏᓐᓄᑦ. ᑕᐃᒫᒃ ᐱᒻᒪᕆᐅᕗᖅ ᐃᓱᒪᑦᑎᐊᕐᓂᕐᒧᑦ 
ᐅᖃᐅᓯᕆᓚᐅᙱᓐᓂᕐᓂ.

ᕙᐃᔅᐳᒃᑯᑦᐃᑲᔪᕈᑎᒃᓴᑦ:

ᖃᕋᓴᐅᔭᒧᑦ ᓇᓗᓇᐃᕈᑎᑦ ᐅᖃᐅᓰᑦ 
ᐃᓄᓕᒫᓅᖅᑐᒃᓴᐅᙱᓚᑦ. ᑭᓇᑐᐃᓐᓇᑦᑎᐊᒧᑦ 

ᖃᕋᓴᐅᔭᒧᑦ ᓇᓗᓇᐃᕈᑎᑦ ᐅᖃᐅᓰᑦ 
ᐅᖃᐅᓯᕆᑦᑕᐃᓕᒍᒃ. ᐃᒻᒥᓂᒃ 

ᓴᐳᔾᔨᓯᒪᒃᑲᓐᓂᕐᓂᕐᒧᑦ ᐃᑲᔪᕈᑎᒃᓴᓂᑦ 
ᐅᕗᙵᕆᑦ:  

facebook.com/help/securitytips

1

ᖃᐅᔨᒋᐊᕈᖅ ᑕᑯᔭᐅᑦᑕᐃᓕᒪᓂᕐᓄᑦ 
ᐋᖅᑭᒃᓱᖅᓯᒪᓂᖏᓐᓂ ᐅᕙᓂ  

facebook.com/privacy ᑕᑯᓂᕐᒧᑦ 
ᑭᒃᑯᑦ ᑕᑯᔪᓐᓇᕐᓂᖏᓐᓂ ᑎᑎᕋᖅᑕᕐᓂᑦ.

2

ᖃᐅᔨᒋᐊᕈᒃ ᐃᓄᖕᓄᑦ ᓂᕈᐊᕈᑎᒥᑦ 
ᐱᓕᕆᔾᔪᑕᐅᔪᒥᑦ ᑎᑎᕋᑐᐊᕌᖓᕕᑦ 
ᕙᐃᔅᐳᒃᑯᑦ ᓇᓗᓇᐃᖅᓯᒃᑲᓐᓂᕐᓂᕐᒧᑦ 
ᑕᑯᒃᓴᐅᑎᑕᑎᑦ ᑕᑯᖁᓇᔭᖅᑕᕐᓄᑦ 

ᐃᓄᖕᓄᑦ.

3

ᐊᓯᖏᑕ ᐃᓄᖕᓄᑦ ᐱᖁᑎᖏᑦ

ᐃᓄᐃᑦ ᐃᓕᖕᓄᑦ ᑭᓱᑐᐃᓐᓇᒥᑦ ᓇᒃᓯᐅᑎᑎᓪᓗᒋᑦ ᐃᓕᖕᓄᑦ, ᖃᓄᐃᒃᓴᖅᐸᙱᓚᑦ ᐊᓯᐊᓄᑦ ᑕᑯᔭᐅᒐᓗᐊᕈᑎᒃ. ᖃᐅᔨᒪᓪᓚᕆᙱᒃᑯᕕᑦ, 
ᐃᓱᒪᒋᐊᓪᓚᒋᑦ ᑕᐃᒪᐃᓚᐅᙱᓐᓂᕐᓂ. ᐱᐅᓂᖅᓴᒻᒪᕆᒃ, ᐊᐱᕆᓗᒍ ᐃᓄᖕᒧᑦ ᓇᒃᓯᐅᔾᔨᔪᒧᑦ ᖃᓄᐃᒃᓴᙱᒻᒪᖔᑕ ᐅᖃᐅᓯᐅᕈᓘᔭᕈᓂ. 
ᑕᐃᒪᓐᓇᑦᑕᐅᖅ ᓱᓕᒋᕗᖅ ᑕᑯᒃᓴᐅᑎᑦᑎᒍᕕᑦ ᐊᔾᔨᙳᐊᓂ ᑕᕐᕆᔭᓕᐊᓂᓪᓘᓐᓃᑦ ᐊᓯᖏᓐᓂ ᐃᓄᖃᖅᑐᓂᑦ ᐃᓗᐊᓂ: 
ᐊᐱᕆᖅᑳᕐᓗᒋᑦ ᐱᖃᑕᐅᔪᒪᓗᑎᑦ ᐊᔾᔨᒥᑦ, ᑕᑯᒃᓴᐅᑎᑦᑎᒃᑲᓐᓂᕐᓗᑎᑦ ᐊᓯᐊᓄᓪᓘᓐᓃᒃ ᑐᓂᓗᒍ.

ᑭᓇᑐᐃᓐᓇᖅ ᑭᓱᑐᐃᓐᓇᒥᑦ ᓇᒃᓯᐅᔾᔨᒍᓂ ᐊᓯᒥᑦ ᐃᓚᐅᔪᖃᕐᓗᓂ, ᐃᓕᖕᓂ ᐊᐱᕆᒋᑦ:

   ᑕᐃᓐᓇ ᐃᓄᒃ ᐅᕙᓐᓄᑦ ᓇᒃᓯᐅᔾᔨᔪᖅ ᐊᓯᖏᓐᓄᑦ ᑕᑯᔭᐅᖁᕙᖔ?

   ᐊᔾᔨᖃᖃᑕᐅᔪᒥᑦ ᐊᖏᖅᑕᐅᓯᒪᕙᑦ ᓴᖅᑭᔮᖅᑎᑕᐅᓂᖓᓂ?

   ᖃᓄᖅ ᐃᒃᐱᒍᓱᒃᑲᔭᖅᐳᖓ ᐊᓯᓐᓂ ᑕᐃᒪᐃᑦᑐᒥᑦ ᐊᔾᔨᖃᖃᑕᐅᑎᓪᓗᖓ ᓴᖅᑭᔮᖅᑎᑕᐅᒍᓂ?

ᐱᔭᕐᓂ ᐃᓄᖕᒥᑦ ᐱᐅᙱᑎᑦᑎᒃᐸᑦ, ᑲᙳᑦᑎᑦᑎᓗᓂ, ᐋᓐᓂᖅᓯᓗᓂᓘᓐᓃᑦ ᑕᑯᔭᐅᕈᓘᔭᕈᓂ, 
ᑐᓐᓂᖅᓴᙱᓪᓗᒍ. ᑕᐃᓐᓇ ᐃᓄᒃ ᓇᒃᓯᐅᔾᔨᔪᖅ ᐃᓕᖕᓄᑦ ᒥᑕᓗᒍᑎᒋᓇᓱᐊᑐᐃᓐᓇᕆᐊᖃᖅᑕᖓ 
ᑭᓯᐊᓂ ᒥᑕᓗᒍᑎᑦ ᑎᔅᓯᓇᕈᓐᓃᓲᑦ ᑕᑯᔭᐅᒍᓂ ᑕᑯᔭᕆᐊᖃᙱᑦᑐᒧᑦ.

ᐊᒥᓱᐊᓗᐃᑦ ᐃᓄᐃᑦ – ᐊᖑᑏᑦ ᐱᓗᐊᖅᑐᒥ – ᐊᔭᐅᖅᑕᐅᖃᑦᑕᖅᐳᑦ ᐱᖃᓐᓇᕆᔭᖏᓐᓂ 
ᑕᑯᒃᓴᐅᑎᑦᑎᓂᕐᒥᑦ ᐊᓐᓄᕋᐃᒡᙵᖅᑐᓂ ᐊᔾᔨᙳᐊᓂᑦ ᐱᖃᓐᓈᖏᓐᓂᑦ. ᐊᔪᕐᓇᕈᓐᓇᖅᑐᖅ 
ᐊᖏᖅᑕᐃᓕᒪᓂᕐᒧᑦ ᐊᔭᐅᕆᔭᐅᓗᓂ, ᑭᓯᐊᓂ ᐃᓱᒪᔭᕆᐊᖃᖅᐳᑎᑦ ᖃᓄᖅ ᒪᓕᑐᐃᓐᓇᕐᓂᕐᒥᑦ ᐃᓕᖕᓂᒃ 
ᐱᖃᓐᓈᕐᓂᓪᓗ ᐋᓐᓂᖅᓯᔪᓐᓇᕐᓂᖓᓂ.

ᐋᖅᑭᒃᓱᐃᓂᖅ ᐊᑲᐅᙱᓕᐅᕈᑎᙳᕐᓂᕈᓂ

ᑭᒃᑯᓕᒫᑦ ᑕᒻᒪᖅᐸᒃᐳᑦ ᐃᓛᓐᓂᒃᑯᑦ. ᑕᒪᓐᓇ ᑐᑭᖃᙱᓚᖅ 
ᖃᓄᐃᓕᐅᕈᓘᔭᕋᓱᓪᓗᐊᕐᓂᕐᓂ ᐋᖅᑭᒃᓯᓇᓱᖕᓂᕐᒧᑦ ᐊᑲᐅᙱᓕᐅᕈᑎᙳᖅᑐᓂᑦ.
ᐅᖃᐅᓯᖃᕐᓂᕈᕕᑦ ᐱᓪᓗᐊᙱᑕᕐᓂ, ᓯᕗᓪᓕᖅ ᐱᓕᕆᓂᐅᔪᖅ ᐊᐱᕆᓗᒋᑦ ᐃᓄᐃᑦ ᐅᖃᐅᓯᕆᕈᓘᔭᖁᙱᓪᓗᒍ.

ᑭᓇᑐᐃᓐᓇᖅ ᓴᖅᑭᑎᑦᑎᓐᓂᕈᓂ ᓇᒃᓯᐅᔾᔭᕕᓂᕐᓂ, ᐱᒋᐊᕐᓗᑎᑦ ᐊᐱᕆᓗᒋᑦ ᐲᖅᑕᐅᖁᓗᒍ. ᐊᑐᕐᓂᖃᕐᔪᐊᒐᔪᒃᑐᖅ ᑕᒪᓐᓇ.  
ᐃᖅᑲᐅᒪᒋᑦ ᖃᓄᐃᓕᐅᖅᐸᙱᓪᓗᑎᑦ ᓂᙵᐅᒪᑎᓪᓗᑎᑦ: ᓂᙵᐅᒪᔪᓐᓃᖅᓰᒋᑦ ᐃᓕᖕᓂ ᐊᒻᒪᓗ, 
ᐅᖃᖃᑎᒋᓗᒍ ᖃᕋᓴᐅᔭᑎᒍᑦ ᐊᓯᒥᑦ ᑕᐅᑐᒃᑕᐅᔪᓐᓇᙱᓪᓗᓂ.

ᐲᕈᒪᙱᑐᐊᖅᐸᖓ, ᐊᒃᑭᓯᓇᓱᐊᙱᓪᓗᒍ ᐅᖃᐅᓯᖃᕐᓗᑎᑦ ᑲᙳᓇᖅᑐᓂᑦ 
ᓇᒃᓯᐅᑎᔭᕕᓂᕐᒥᓂᑦ, ᐸᒡᕕᓵᙱᓪᓗᒋᑦ ᐱᖃᓐᓇᕆᔭᕐᓂᓪᓘᓐᓃᑦ ᐋᓐᓂᖅᓯᖅᑕᐅᑎᙱᓪᓗᒍ.

ᑕᒪᓐᓇ ᐊᑲᐅᙱᑎᑦᑎᒃᑲᓐᓂᕈᓐᓇᕐᒪᑦ. ᐊᓯᒃᑲᓐᓂᐊᒍᑦ ᐊᒃᑭᓯᒃᑲᓐᓂᕋᓱᒃᑎᓪᓗᑎᑦ, 
ᐱᑎᑦᑎᖃᑕᐅᔫᔮᓕᕐᓇᕐᒪᑦ ᑕᐃᓐᓇᑐᐊᖑᔪᓐᓃᖅᖢᓂ.

ᐊᔾᔨᒧᑦ ᐱᖃᓯᐅᑎᖃᑕᐅᒍᕕᑦ ᐱᐅᒋᙱᑕᕐᓂ, ᐃᖅᑲᐅᒪᒋᑦ ᐊᒥᓱᐊᓗᖕᓂ ᐊᔾᔨᓂᒃ 
ᓴᖅᑭᔮᖅᑎᑦᑎᓂᐅᔪᑦ ᐊᒻᒪᓗ ᐃᓅᖃᑎᒌᖕᓂᕐᒧᑦ ᖃᕋᓴᐅᔭᑎᒍᑦ ᑕᑯᒃᓴᐅᑎᑦᑎᓂᖅ 
ᐃᓂᒋᔭᐅᔪᑦ ᐲᖅᑎᑦᑎᔪᓐᓇᒐᔪᒃᐳᑦ ᐊᔾᔨᓂᑦ ᐱᖃᓯᐅᑎᖃᑕᐅᓂᑯᖕᓂᑦ. ᕙᐃᔅᐳᒃᑯᑦ, 
ᓂᕈᐊᕈᓐᓇᖅᐳᑎᑦ ᓂᕈᐊᕐᓂᕐᒥᑦ ᕿᒥᕐᕈᓇᖕᓂᕐᒧᑦ ᐊᔾᔨᓂᑦ ᐱᖃᓯᐅᑎᖃᑕᐅᓂᕐᓂ 
ᓴᖅᑭᑎᓚᐅᙱᓐᓂᕐᓂ ᓵᖅᑭᔮᕐᕕᒋᕙᒃᑕᕐᓂ ᓇᖕᒥᓂᕐᓂᑦ ᐅᕘᓇ ᑲᙳᓇᕐᓂᒃᑯᑦ 
ᐋᖅᑭᒃᓯᒪᓂᐅᔪᓂᑦ: facebook.com/privacy.

ᐅᔾᔨᖅᓱᑦᑎᐊᕆᑦ!

ᖃᐅᔨᒋᐊᒃᑲᓐᓂᕐᓂᕐᒧᑦ ᖃᐅᔨᒋᐊᒃᑭᑦ ᑲᓱᕐᕕᐅᔪᑦ ᐊᑖᓂ:
ᒦᑎᐊᓯᒫᑦᔅ (MediaSmarts)

mediasmarts.ca

ᕙᐃᔅᐳᒃ ᐃᓚᒌᓄᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᕕᒃ (Facebook Family Safety Center)
facebook.com/safety

ᐋᓐᓃᒋᐊᖅᑕᐃᓕᒪᑎᑦᑎᓂᕐᒧᑦ ᐃᑲᔪᕈᑎᒃᓴᑦ
facebook.com/safety/bullying

ᕙᐃᔅᐳᒃ ᐃᑲᔪᕐᕕᒃᓴᖅ (Facebook Help Center)
facebook.com/help

ᓄᓇᖃᖅᑳᖅᓯᒪᔪᓄᑦ ᐃᓄᐃᑦ ᑕᓚᕖᓴᖓᓐᓂ ᑕᑯᓐᓇᒐᒃᓴᓂ (APTN)
APTN.ca

ᐃᓅᖃᑎᒌᖕᓂᕐᒧᑦ ᐅᖃᐅᓯᖃᕐᓂᕐᒧᑦ 
ᐱᓕᕆᔾᔪᓯᐅᔪᖅ ᐊᑐᕈᓐᓇᕐᓂᖓ

ᖃᐅᔨᒋᐊᒃᑲᓐᓂᕐᓂᕐᒧᑦ 
ᐃᓅᖃᑎᒌᖕᓂᕐᒧᑦ ᐅᖃᐅᓯᖃᕐᓂᕐᒧᑦ 

ᐅᖃᐅᓯᖃᕐᓂᕐᒥᓪᓘᓐᓃᑦ 
ᐋᓐᓂᕈᑕᐅᔪᓐᓇᖅᑐᒥ ᐃᓗᓕᓕᖕᓂᑦ 

ᕙᐃᔅᐳᒃᑯᑦ, ᐅᕗᙵᕆᑦ  
facebook.com/report.

ᐃᓕᖕᓄᑦ ᑐᓂᔭᐅᔪᖅ ᐅᑯᓇᙵᑦ:

ᕙᐃᔅᐳᒃᒦᒃᑯᕕᑦ ᐊᒻᒪᓗ ᐃᓗᐊᖅᓴᙱᒃᑯᕕᑦ ᐅᐸᒃᑐᕐᓂᕐᒧᑦ ᑭᓇᑐᐃᓐᓇᒥᑦ ᐃᓕᖕᓂᑦ, ᓇᓗᒍᕕᓪᓘᓐᓃᑦ 
ᖃᓄᐃᓕᔭᕆᐊᒃᓴᖅ, ᕙᐃᔅᐳᒃ ᐱᖃᖅᐳᖅ ᐃᓅᖃᑎᒌᖕᓂᕐᒧᑦ ᐅᖃᐅᓯᖃᕐᓂᕐᒥᑦ ᐱᓕᕆᔾᔪᑎᒥᑦ 
ᑎᑎᕋᕐᕕᐅᓂᕐᒧᑦ ᐊᑐᕈᓐᓇᖅᐳᑎᑦ ᐊᒻᒪᓗ ᐱᓕᕆᓂᖃᖅᖢᓂ ᐊᖓᔪᖅᑳᓂᒃ, ᐃᓕᓴᐃᔨᒥᑦ 
ᐱᖃᓐᓇᕆᑦᑎᐊᖅᑕᕐᓂᓪᓘᓐᓃᑦ ᐃᓕᖕᓂ ᐃᑲᔪᕐᓗᓂ.

ᐱᕕᖕᓂᖅᓴᐅᔪᓄᑦ ᖃᓄᐃᑦᑐᓄᑦ, ᓲᕐᓗ ᐃᓚᖓᒍᑦ ᐊᓐᓄᕋᐃᙶᖅᑐᒥᑦ 
ᐊᓐᓄᕋᐃᙶᑦᑎᐊᒻᒪᕆᒃᑐᒥᓪᓘᓐᓃᑦ ᐊᔾᔨᙳᐊᒥ ᑕᕐᕆᔭᓕᐊᒥᓪᓗ, ᓱᔪᐃᓂᐅᕗᖅ (ᓱᓕᙱᑉᐸᑦ 
ᐊᒻᒪᓗ ᐋᓐᓂᖅᓯᒍᓂ ᑕᐅᑐᒃᑕᐅᓂᕐᓂ) ᐊᑐᖅᑕᐅᒍᓂᓘᓐᓃᑦ ᐸᒡᕕᓵᕆᓂᕐᒧᑦ ᐋᓐᓂᖅᓯᕆᓂᕐᒧᓪᓘᓐᓃᑦ 
ᐃᓕᖕᓂ, ᐊᐱᕆᔪᓐᓇᖅᑕᐃᑦ ᖃᕋᓴᐅᔭᑎᒍᑦ ᐃᓂᒋᔭᐅᔪᖅ ᐱᓕᕆᔾᔪᔾᔨᓂᕐᓘᓐᓃᑦ ᐊᑐᖅᑕᐅᔪᒥᑦ 
ᐅᖃᐅᓯᕆᔭᐅᓂᖓᓄᑦ ᐲᖅᑕᐅᖁᓗᒍ. ᑕᐃᒪᐃᑎᓪᓗᒍ ᐸᓖᓯᒃᑯᓐᓄᑦ ᐅᖃᐅᓯᕆᔪᓐᓇᕐᒥᔭᐃᑦᑕᐅᖅ.

ᖃᓄᐃᓕᖓᓂᐅᔪᒦᒃᑯᕕᑦ ᐃᓄᖕᒥᑦ ᑲᑉᐱᐊᓵᕆᓗᓂ ᑕᑯᒃᓴᐅᑎᑦᑎᓂᐊᕐᓂᕋᐃᓗᓂ ᐊᓐᓄᕋᐃᙶᖅᑐᒥᑦ 
ᐊᔾᔨᙳᐊᒥᑦ ᐃᓕᖕᓂᑦ ᑭᓯᐊᓂ ᑐᓂᓯᒃᑲᓐᓂᕈᕕᑦ ᐅᓄᕐᓂᖅᓴᓂᒃ ᐊᓐᓄᕋᐃᙶᖅᑐᓂᑦ 
ᐊᔾᔨᙳᐊᒃᑲᓐᓂᕐᓂ – ᐃᓚᐅᑎᑦᑎᓪᓗᐊᖅᐳᑎᑦ ᐅᒃᐱᕆᔭᕐᓂ ᐃᓐᓇᕐᒥᑦ ᐊᒻᒪᓗ ᐅᖃᐅᑎᓗᒋᑦ 
ᐸᓖᓯᒃᑯᑦ ᐃᕐᙲᓐᓇᑲᐅᑎᒋ. ᑕᒪᓐᓇ ᓈᒻᒪᙱᓚᖅ ᐃᓕᖅᑯᓯᐅᓪᓗᓂ ᐊᒻᒪᓗ ᐊᒥᓱᓂᑦ ᓄᓇᐅᔪᓂᑦ 
ᐱᖁᔭᕐᓂ ᓱᕋᐃᓂᐅᕗᖅ.

ᐃᖅᑲᐅᒪᒋᑦ ᐃᓄᑑᙱᓐᓂᕐᓂ – ᐊᖓᔪᖅᑳᕐᓄᑦ ᐅᖃᖃᑎᖃᕈᓐᓇᖅᐳᑎᑦ, ᐃᓕᓴᐃᔨᒧᓪᓗ, 
ᐃᓅᓯᓕᕆᔨᒧᑦ, ᐃᓐᓇᕐᒧᓪᓘᓐᓃᑦ ᐅᒃᐱᕆᔭᕐᓂ, ᐃᑲᔪᕐᓂᕐᒧᑦ ᐅᖃᓗᒡᕕᒃᓴᒧᑦ ᑐᑭᓯᒋᐊᒃᑲᓐᓂᕐᓗᑎᑦ 
ᐊᒻᒪᓗ ᐃᑲᔪᖅᓯᖅᑕᐅᓂᕐᒧᑦ.

https://www.facebook.com/safety
https://www.facebook.com/safety/bullying
https://www.facebook.com/help

